
ᐋᐦ ᒥᔥᑭᐎᐦᑖᑭᓂᐎᒡ ᐋᐦ ᐄᔑ ᐐᒑᐱᑎᓰᒥᑐᓈᓂᐎᒡ, ᐋᐦ ᐐᒑᐅᑐᓈᓂᐎᒡ 

ᓅᒻ ᐋᐦ ᒥᓯᓈᑖᒡ ᐊᓐ 

2024-2027 ᒥᓯᐦᑖ ᑳᐦᓈᑖᐦ ᒑ ᐄᔅᐱᔨᐦᑖᑭᓂᐎᒡ ᐋᐦ ᐐᒑᐱᑎᓰᒫᑭᓂᐅᐎᒡ ᐄᔨᔨᐅᒡ 

ᓈᔥᑖᑆᐦ ᒋᔥᑎᒫᐙᔨᐦᑖᑯᓐ ᒑ ᒥᔪᐐᒑᐱᑎᓰᒥᑐᓈᓂᐎᒡ ᓰᐲᓰ/ᕌᑎᔨᐤ-ᑳᐦᓈᑖᐦ ᑭᔮᐦ ᐋᑯᑎᐦ ᒑ ᐅᐦᒋ ᒥᔪᐱᔨᒡ ᐋᐦ 

ᐱᒥᐱᔨᐦᑖᑭᓂᐎᒡ ᐄᔨᔨᐅᒡ ᐋᐦ ᐐᐦ ᒥᔪᐐᒑᐱᑎᓰᒫᑭᓂᐅᐎᒡ᙮ ᐋᑯᑖᐦ ᐙᐦ ᐃᐦᑎᔮᐦᒡ ᐊᑎᑎᐤ ᑯᐃᔅᒄ ᒑ ᐐᒑᐱᑎᓰᒥᒋᐦᒡ ᑭᔮᐦ 

ᐊᑐᔅᑭᐎᒋᐦᒡ ᐄᔨᔨᐅᒡ, ᐄᔥᒌᒫᐅᒡ ᑭᔮ ᒣᐃᑏ ᑳ ᐄᑎᔅᑳᓈᓯᒡ᙮ ᐊᓐ ᐙᐦ ᒌᐦᑳᓈᑯᐦᑖᔮᐦᒡ ᒑ ᒌᐦ ᓅᑯᐦᑖᑭᓂᐎᒡ, ᒋᔥᑖᔨᐦᑎᑭᓂᐎᒡ 

ᑭᔮᐦ ᒑ ᒌᐦᑳᓈᑯᐦᑖᑭᓂᐎᒡ ᓂᓈᐦᑭᐤ  ᐋᑎ ᐃᔨᔑᓈᑯᐦᒡ ᐄᔨᔨᐤ ᐄᑎᔅᑳᓈᓱᐎᓐ ᒥᓯᐦᑖ ᐋᐦ ᐄᔑ ᐹᐦᑖᑯᐦᑖᑭᓂᐎᒡ, ᔮᔨᑖᐦ ᒑ 

ᒋᔅᒑᔨᐦᑖᑯᐦᒡ ᐊᓐ ᑎᔮᑆᒥᑭᐦᒡ ᑭᔮᐦ ᒋᔅᑯᑎᒫᒑᓂᐎᒡ ᓃᔥᑖᒥᐦᒡ ᒑ ᒌᐦ ᐄᔑ ᒦᓂᐙᑎᓰᓈᓂᐎᒡ ᑭᔮᐦ ᑖᑆᐅᒑᒥᑐᓈᓂᐎᒡ  ᐋᐦ 

ᐐᒑᐱᑎᓰᒥᑐᓈᓂᐎᒡ᙮ 

ᐆ ᒫᒃ ᑳ ᐄᔑ ᐎᔮᔨᐦᑖᑯᐦᒡ ᒑ ᐄᔑᓈᑯᐦᒡ ᐋᐦ ᐐᒑᐱᑎᓰᒫᑭᓂᐅᐎᒡ ᐄᔨᔨᐅᒡ, ᐋᑯᑖᐦ ᑳ ᐄᔑᓈᑯᐦᑖᔮᐦᒡ ᒥᓯᐙ ᒑ 

ᐊᔥᑎᒋᒫᑭᓂᐅᐎᒡ ᐋᐦᑎᔑᒡ ᐄᔨᔨᐅᒡ ᐋᔅᐱᐦᑎᔅᑭᒥᑳᒡ ᑳᐦᓈᑖᐦ: ᐊᓂᒌ ᓈᑳᓂᔥᑭᐙᒡ ᐄᔨᔨᐤᐦ, ᐄᔥᒌᒫᐤᐦ ᑭᔮᐦ ᒣᐃᑏ ᑳ 

ᐄᑎᔅᑳᓈᓯᔨᒡᐦ, ᐊᓂᒌ ᐹᔑᒋᐦᐅᒡ, ᐋᐱᑎᓰᓯᐅᒡ, ᐊᓂᒌ ᐙᔮᔨᐦᑎᐦᒡ ᒑᒀᔨᐤ ᒑ ᐋᔨᒸᐅᐦᐄᐙᔨᒡ ᑭᔮᐦ ᑯᑎᑭᒡ ᐊᐙᓂᒌ ᐱᔮᒋ 

ᐱᒋᔅᑎᓂᐦᒡ ᐋᔑ ᐱᑯᓵᔨᒧᒡ ᐅᑖᐦ ᐋᐦ ᑎᐹᒋᒧᓈᓂᐎᐎᔨᒡ ᐃᔮᐱᑎᔒᔥᑎᑭᓂᐎᐎᔨᒡ᙮ ᒫᒀᒡ ᑳ ᐱᒥᐱᔨᔨᒡ 2022 ᐋᐦ ᐱᐳᓂᔨᒡ, 

ᒌᐦ ᓂᑐᒫᑭᓂᐅᐎᒡ ᒑ ᐐᐦᑎᐦᒡ ᐅᑎᑖᔨᐦᑎᒧᐎᓂᐙᐤ ᐊᓂᑖᐦ ᒑ ᒌᐦ ᐄᔑ ᐐᒋᐦᐄᐙᔨᒡᐦ ᐅᑖᐦ ᐅᐦᒋ ᓰᐲᓰ/ᕌᑎᔨᐤ-ᑳᐦᓈᑖᐦ 

ᐊᑎᑎᐤ ᒑ ᒌᐦ ᐊᔨᒦᔥᑎᒫᑯᒡ ᑭᔮᐦ ᓅᑯᐦᑖᔨᒡᐦ ᐅᑏᔨᑎᐎᓂᐙᐤ, ᐊᓂᔮ  ᒫᑯᔅᑳᑖᔨᐦᑎᒥᐦᐄᑯᒡ ᑭᔮᐦ ᓈᑎᐙᔨᐦᑎᐦᒡᐦ᙮ ᐊᓐ ᑳ 

ᐄᔑᐹᐦᑎᒫᐦᒡ ᐋᑯᑎᐦ ᐃᔮᔨᒸᐅᐦᐄᐙᒡ ᐊᓂᒌ ᔖᑐᔥᑭᐦᒡᐦ ᑭᔮᐦ ᐊᓂᔮ ᐙᐦ ᐃᐦᑐᑎᐦᒡ ᐋᐦ ᒋᔥᑎᒫᐎᓂᔨᒡ᙮ 

 ᐊᓐ ᑳ ᐄᔑ ᐎᔮᔨᐦᑖᑯᐦᒡ ᒑ ᐃᐦᑐᑎᑭᓂᐎᒡ 2024-2027 ᐅᑎᐦ ᒥᓯᐦᑖᔅᑭᒥᒡ ᑳᐦᓈᑖᐦ ᐋᐅᒄ ᒑ ᒋᔅᒋᓅᐦᑎᐦᐄᐧᐋᒡ  ᐊᓂᑖᐦ ᒑ 

ᐄᔑᓈᑯᓂᑯᐱᓈ ᐊᑎᑎᐤ ᒑ ᒥᔪᐐᒑᐱᑎᓰᒫᑭᓂᐅᐎᒡ ᐄᔨᔨᐅᒡ, ᐄᔥᒌᒫᐤ ᑭᔮᐦ ᒣᐃᑏ ᑳ ᐄᑎᔅᑳᓈᓯᒡ ᐊᓂᑎᐦ ᐋᑎᔨᐦᑎᑯᐦᒡ 

ᓂᑖᐱᑎᓰᐎᓂᓈᓐ᙮ ᓂᑭ ᓅᑯᐦᑖᓈᓐ ᑖᑆᐦ ᐋᐦ ᐐᐦ ᐃᐦᑐᑎᒫᐦᒡ ᐊᓐ ᑳ ᐄᔑ ᐎᔮᔨᐦᑎᒫᐦᒡ ᔮᔨᑖ ᒑ ᐄᔑ ᐐᒋᐦᐄᒋᐦᒡ ᐄᔨᔨᐅᒡ ᐅᐦᒋ  

ᐅᑭᔅᒋᐦᐅᓂᐙᐤᐦ ᓈᐅᔨᒡ ᒑᒀᓐ ᐋᐦ ᑭᓂᐙᐱᐦᑎᒫᐦᒡ ᒑ ᐃᐦᑐᑎᒫᐦᒡ: ᑎᐹᒋᒧᐎᓐᐦ, ᓂᓈᐦᑭᐤ ᐋᐦ ᐄᑎᔅᑳᓈᓯᒡ ᐊᐙᓂᒌ, ᐊᓂᒌ 

ᒑᔅᒑᔨᒥᒋᐦᒡ ᑭᔮᐦ ᑖᑆᐅᐎᓐ ᑭᔮᐦ ᒋᔅᑯᑎᒫᒑᐎᓐ ᐊᓂᑎᐦ ᒑ ᒌᐦ  ᐅᐦᒋ ᒦᓂᐙᑎᓰᓈᓂᐎᒡ᙮ 

ᐅᐦᐄ ᐋᑎ ᒥᓯᓈᑖᒡᐦ ᐋᐅᑯᓐᐦ ᐱᑯᓂᒑ ᓈᔥᒡ ᒑ ᐐᐦ ᐃᐦᑐᑎᑭᓂᐎᒡᐦ ᐅᐦᒋ ᐊᓐ ᑳ ᐄᔑ ᐎᔮᔨᐦᑖᑯᐦᒡ᙮ ᒥᒋᓐ ᐋᐦ ᑎᐹᒋᒫᑭᓂᐅᐎᒡ 

ᐊᓂᒌ ᔖᑐᔥᑳᒑᒡ, ᒑ ᐊᔨᒥᐦᑖᔨᓐ ᒥᓯᐙ ᐋᒋᔥᑖᒡ ᐊᓐ ᐙᐦ ᐄᔑ ᐃᐦᑐᑎᑭᓂᐎᒡ  ᐋᐦ ᐐᐦ ᐐᒑᐱᑎᓰᒫᒥᓂᐅᐎᒡ ᐄᔨᔨᐅᒡ ᐅᑎᐦ 

ᒥᓯᐦᑖᔅᑭᒥᒡ ᑳᐦᓈᑖᐦ  (ᐙᒥᔥᑎᑯᔒᐅᔥᑖᐤ ᑭᔮᐦ)᙮ 

https://strategies.cbcrc.ca/en/indigenous-strategy
https://strategies.cbcrc.ca/en/indigenous-strategy

ᐊᓐ ᔖᑐᔥᑭᐦᒃ ᐋᔥᒌᔣᒥᑭᐦᒡ ᒑ ᒌᐦ ᐄᔑᓈᑯᐦᒡ ᐊᓐ ᔮᔨᑖ ᐙᐦ ᐃᐦᑐᑎᑭᓂᐎᒡ 

ᑎᐹᒋᒧᐎᓐᐦ ᐊᓐ ᒫᐅᒡ ᐙᐦ ᒋᔅᒋᓯᓈᓂᐎᒡ 

ᔮᔨᑖᐦ ᒑ ᒫᒥᑐᓈᔨᐦᑎᒥᐦᐄᐙᒡ 

ᐅᐦᒋ ᑖᑆᐎᓐ ᑭᔮᐦ ᒋᔅᑯᑎᒫᒑᐎᓐ 

ᒑ ᒌᐦ  ᐅᐦᒋ ᒦᓂᐙᑎᓰᓈᓂᐎᒡ 

ᐋᑯᑎᐦ ᐋᐦ ᐃᐦᑎᑯᐦᒡ 

ᓂᑎᐹᒋᒧᐎᓂᓈᐦᒡ ᑭᔮᐦ ᐊᓐ 

ᔮᔨᑖ ᓃᔥᑖᒥᐦᒡ ᒑ ᒌᐦ  ᐄᔅᐱᔨᒡ 

ᒑᒀᓐ᙮ 

ᓲᐦᒃ ᓂᑭ ᑯᒋᔥᑖᓈᓐ ᐊᑎᑎᐤ ᒑ ᒌᐦ ᐋᐱᑎᐦᒡ ᐄᔨᔨᐅᔨᒧᐎᓐᐦ 

ᑭᔮᐦ ᐋᐦ ᔒᑐᔥᑭᐙᑭᓂᐅᐎᒡ ᐊᓂᔮ ᐙᐦ ᐄᔑ ᐃᐦᑐᑎᐦᒡ  

ᐄᔨᔨᐅᒡ, ᐄᔥᒌᒫᐅᒡ ᑭᔮᐦ ᒣᐃᑏ ᐋᑎᔅᑳᓈᓯᒡ ᒦᓐ ᑳᐤ ᒑ ᒌᐦ 

ᐹᑖᒡ, ᐊᑎᑎᐤ ᐋᐱᒋᔥᑖᒡ, ᓈᑭᑎᐙᔨᐦᑎᐦᒡ ᑭᔮᐦ ᔮᔨᑎᓂᐦᒡ 

ᐄᔨᔨᐅᔨᒧᐎᓂᔨᐤ᙮ 

ᓂᓈᐦᑭᐤ ᐋᐦ 

ᐄᑎᔅᑳᓈᓯᒡ ᐊᐙᓂᒌ 

ᓈᓈᓂᒌᒻ ᒥᐦᒑᑎᐎᒡ ᐄᔨᔨᓈᐦᒡ 

ᐋᐦ ᐄᑎᔅᑳᓈᓯᒡ ᒥᐦᒑᑐᔨᒡ ᐋᐦ 

ᐄᔑ ᐋᐱᑎᔑᔥᑎᑭᓂᐎᒡ   

ᐆ ᐋᐦ ᒫᒨᐱᔥᑎᑭᓂᐎᒡ᙮ 

ᐊᑎᑎᐤ ᓂᑭ ᐄᔅᑯᐱᔨᐦᑖᓈᓐ ᐋᑳ ᐄᔨᐦᒡ ᒑ ᐄᑖᔨᒫᑭᓂᐅᐎᒡ 

ᐄᔨᔨᒡ ᐋᐦ ᒥᔨᐙᓂᐎᐎᔨᒡ ᐋᐱᑎᓰᐎᓂᔨᐤ, ᐋᐦ ᓃᑳᓂᔥᑳᒑᒡ 

ᐋᐱᑎᓰᐎᓂᐦᒡ, ᑭᔮᐦ ᒑ ᒌᐦ ᐅᒋᒫᐦᑭᐦᑎᐦᒡ ᐋᐦ 

ᐱᒥᐱᔨᐦᑖᑭᓂᐎᐎᔨᒡ ᓂᓈᐦᑭᐤ ᒑᒀᔨᐤ  ᒑ 

ᒋᔅᑯᑎᒧᐙᑭᓂᐅᐎᒡ᙮ 

ᐋᐦ 

ᐐᒑᐱᑎᓰᒥᑐᓈᓂᐎᒡ 

ᒑ ᐐᒋᔥᑖᔮᐦᒡ ᐋᐦ 

ᒥᔪᐐᒑᐱᑎᓰᒫᑭᓂᐅᐎᒡ 

ᐄᔨᔨᐅᒡ᙮ 

ᓂᑭ ᔒᑐᔥᑭᒸᓈᓐ ᒑ ᐄᔅᐱᔨᔨᒡᐦ ᔓᐎᔮᓐᐦ ᐋᐦ ᐐᐦ 

ᒥᔪᐐᒑᐱᑎᓰᒫᑭᓂᐅᐎᒡ, ᐱᑯᓂᒑ ᐋᐦ ᐱᒥᐱᔨᐦᑖᔮᐦᒡ ᐊᓂᑖᐦ  

ᐊᑎᑎᐤ ᒑ ᒌᐦ ᐐᒋᐦᑖᑭᓂᐎᐎᔨᒡ ᐄᔨᔨᐅᒡ ᐋᐦ ᐱᒥᐱᔨᐦᑖᒡ 

ᐋᐱᑎᓰᐎᓂᔨᐤ ᑭᔮᐦ ᑯᑎᒋᔨᐤ ᓂᓈᐦᑭᐤ ᒑᒀᔨᐤ᙮ 

ᑖᑆᐎᓐ ᐋᐦ 

ᒋᔅᒑᔨᐦᑖᑯᐦᒡ ᑭᔮᐦ ᐋᐦ 

ᒋᔅᑯᑎᒫᓱᓈᓂᐎᒡ ᒑ ᒌᐦ 

ᒦᓂᐙᑎᓰᓈᓂᐎᒡ 

ᐊᓂᑖᐦ ᒑ ᒌᐦ ᐄᔑ 

ᐐᒋᐦᑖᑭᓂᐎᒡ ᐋᐦ 

ᐋᐱᑎᔒᔥᑎᑭᓂᐎᒡ ᑖᑆᐎᓐ ᐋᐦ 

ᒋᔅᒑᔨᐦᑖᑯᐦᒡ ᑭᔮᐦ ᐋᐦ 

ᒋᔅᑯᑎᒫᓱᓈᓂᐎᒡ ᒑ ᒌᐦ  

ᒦᓂᐙᑎᓰᓈᓂᐎᒡ  

ᓂᑭ ᑭᓂᐙᐱᐦᑖᓈᓐ ᐊᓂᔮᐦ ᑳ ᐄᔑ ᑎᐹᒋᒫᒡ ᑭᔮᐦ ᑳ ᐄᔑ 

ᑭᓂᐙᐱᐦᑎᐦᒡ ᐄᔨᔨᐤᐦ ᐋᐦ ᑖᐦᑭᐦᐅᑯᔨᒡᐦ ᓰᐲᓰ/ᕌᑎᔨᐤ-

ᑳᐦᓈᑖᐦ  ᐅᑖᐦ ᐄᔑ ᐅᑖᐦᒡ ᐊᑎᑎᐤ ᒑ ᒌᐦ ᓂᓯᑐᐦᑎᒫᐦᒡ ᑳ 

ᐄᔑ ᑭᓂᐙᐱᒫᑭᓂᐅᐎᒡ ᐄᔨᔨᐅᒡ, ᐄᔥᒌᒫᐅᒡ ᑭᔮᐦ ᒣᐃᑏ ᑳ  

ᐄᑎᔅᑳᓈᓯᒡ᙮ 

ᓈᔥᑖᑆ ᒋᔥᑎᒫᐎᓐ ᐆ ᐋᔅᐱᔨᒡ ᒫᒀᒡ᙮  ᐊᓐ ᑳ ᐱᐳᐦᒡ 2015  ᐋᐦ ᒫᒨᐱᔥᑎᑭᓂᐎᒡ ᑖᑆᐎᓐ ᐋᐦ ᒋᔅᒑᔨᐦᑖᑯᐦᒡ ᑭᔮᐦ ᐋᐦ 

ᒋᔅᑯᑎᒫᓱᓈᓂᐎᒡ ᒑ ᒌᐦ  ᒦᓂᐙᑎᓰᓈᓂᐎᒡ ᑭᔮᐦ ᐊᓐ ᑳ ᐱᐳᐦᒡ 2019 ᒫᐦᒋᒡ ᑳ ᑎᐹᑎᑎᑭᓂᐎᒡ ᒥᓯᐦᑖᔅᑭᒥᒡ ᑳᐦᓈᑖᐦ ᐋᐦ  

ᓈᓂᑑᒋᔅᒑᔨᐦᑖᑯᐦᒡ ᐋᐦ ᐎᓂᐦᐋᑭᓂᐅᐎᒡ  ᑭᔮᐦ ᐋᐦ ᐃᔮᔪᐎᐦᐋᑭᓂᐅᐎᒡ ᐄᔨᔨᐤ ᐃᔅᒀᐅᒡ ᑭᔮᐦ ᐄᔨᔨᐤ ᐃᔥᒀᔑᔑᒡ ᒌᐦ 

ᑯᒀᒋᒫᑭᓂᐅᐎᒡ ᐊᓂᒌ ᐹᒥᐱᔨᐦᑖᒡ ᑎᐹᒋᒧᐎᓂᔨᐤ ᔮᔨᑖ ᒑ ᑭᓂᐙᐱᐦᑎᑭᓂᐎᐎᔨᒡ ᐅᑭᔅᒋᐦᐅᐎᓂᐎᐙᐤᐦ ᐄᔨᔨᐅᒡ  ᐊᓂᑎᐦ ᒑ 

ᒌᐦ ᐅᐦᒋ ᒦᓂᐙᑎᓰᓈᓂᐎᒡ ᐋᐦ ᐐᒑᐱᑎᓰᒥᑐᓈᓂᐎᒡ ᒑ ᐐᒋᐦᑖᑭᓂᐎᒡ ᐊᓐ ᔖᔥ ᐹᒥᐱᔨᒡ᙮ ᐃᐦᑎᑯᓐᐦ ᑯᑎᒃᐦ ᒥᓯᓂᐦᐄᑭᓐ ᒸᐦᒡ ᐆ 

United Nations Declaration on the Rights of Indigenous  Peoples ᓈᔥᑖᑆᐦ ᒌᐦ ᒥᔻᐱᑎᓐᐦ ᑳ ᐎᔮᔨᐦᑖᑯᐦᒡ 

ᐊᓂᑖᐦ ᒑ ᐃᐦᑐᑎᑭᓂᐎᒡ ᐋᐦ ᐐᐦ ᐐᒑᐱᑎᓰᒫᑭᓂᐅᐎᒡ ᐄᔨᔨᐅᒡ᙮ ᑖᑆᐎᓐ ᐋᐦ ᒋᔅᒑᔨᐦᑖᑯᐦᒡ ᑭᔮᐦ ᐋᐦ ᒋᔅᑯᑎᒫᓱᓈᓂᐎᒡ ᒑ ᒌᐦ 

ᒦᓂᐙᑎᓰᓈᓂᐎᒡ ᓂᒥᔮᐤ ᐊᓐ ᔮᔨᑖ ᑏᐙᐦᒡ ᒑ ᐐᐦ  ᐃᐦᑐᑎᑭᓂᐎᒡ - ᒥᒄ ᑳᒋᒡ ᑭᑎ ᐱᒥᐱᔨᐤ᙮ ᐄᔑᓈᑯᓐ ᒑ ᒌᐦ 

ᓈᓂᑑᒋᔅᒑᔨᐦᑎᒥᐦᒄ ᑳ ᐹᒋ ᐄᔅᐱᔨᔨᐦᒄ ᐅᑖᐦ ᐄᔑ ᐅᑖᐦᒡ ᑭᔮᐦ ᔮᔨᑖ ᒑ ᐙᐱᐦᑎᒥᐦᒄ, ᒥᓯᓂᐦᐋᒥᐦᒄ ᑭᔮᐦ ᒋᔅᒑᔨᐦᑎᒥᐦᒄ ᐊᓐ ᑳ ᐄᔑ 

ᐎᓂᐱᔨᔨᐦᒄ᙮  ᓂᑖᑆᐦᑖᓈᓐ ᐊᓂᐦᐄ ᒥᓯᓂᐦᐄᑭᓐᐦ ᑳ ᑭᓂᐙᔨᐦᑖᑯᐦᒡᐦ ᒑ ᐐᐦᑖᑯᐦᒡ ᑳ ᐄᔅᐱᔨᒡ ᐊᓂᑖᐦ ᐄᔑ ᐹᒋ ᐅᑖᐦᒡ, ᒑ ᒌᐦ  

https://ehprnh2mwo3.exactdn.com/wp-content/uploads/2021/01/Calls_to_Action_English2.pdf
https://ehprnh2mwo3.exactdn.com/wp-content/uploads/2021/01/Calls_to_Action_English2.pdf
https://www.mmiwg-ffada.ca/wp-content/uploads/2019/06/Calls_for_Justice.pdf
https://www.mmiwg-ffada.ca/wp-content/uploads/2019/06/Calls_for_Justice.pdf
https://social.desa.un.org/issues/indigenous-peoples/united-nations-declaration-on-the-rights-of-indigenous-peoples

ᒋᔅᑯᑎᒫᓱᒡ ᐊᓂᒌ ᒑ ᐊᑎ ᐱᒫᑎᓰᒡ ᑭᔮᐦ ᓃᔥᑖᒥᐦᒡ ᒑ ᒌᐦ ᐄᔅᐲᔨᓈᓂᐎᒡ᙮ 

ᓂᒋᔅᒑᔨᐦᑖᓈᓐ ᓈᔥᒡ ᐋᐦ ᒋᔥᑎᒫᐎᐦᒡᐦ ᐊᓂᔮ ᔖᔥ ᐋᔑ ᐋᐱᑎᔒᔥᑎᐦᒡ ᐄᔨᔨᐅᒡ ᒥᓯᐙ ᐊᐙᔨᐤᐦ ᒑ ᒌᐦ ᐙᐱᐦᑎᒥᔨᒡᐦ,  ᐊᓂᐦᐄ 

APTN, ᐊᓐ Indigenous Screen Office, Inuit TV, Uvagut TV ᑳ ᐄᔑᓂᐦᑳᑖᒡᐦ, ᐄᔨᔨᐤ  ᐊᔨᒧᐙᔮᐲᐦ ᐅᑎᐦ 

ᒥᓯᐦᑖ  ᑳᐦᓈᑖᐦ ᑭᔮᐦ ᑯᑎᑭᒡ ᐊᐙᓂᒌ ᐋᐦ ᐱᒥᐱᔨᐦᑖᒡ ᐋᐦ ᐄᔑ ᐋᐱᑎᔒᔥᑎᑭᓂᐎᒡ ᐋᐦ ᐅᔥᑳᒡ, ᐋᐦ ᐅᑖᔅᑯᓂᒑᓂᐎᒡ, ᐋᐦ  

ᒧᒋᐦᑖᑯᐦᒡ ᑭᔮᐦ ᐋᐦ ᒌᐦᑳᓈᑯᐦᑖᑭᓂᐎᒡ ᐄᔨᔨᐦᒡ ᐋᐦ ᐄᑎᔅᑳᓈᓯᓈᓂᐎᒡ ᒑ ᒥᒥᐦᑖᑯᓯᐙᒑᓂᐎᒡ᙮ ᐆ ᒫᒃ ᐋᐦ ᐄᔑ 

ᐱᒥᐱᔨᐦᑖᑭᓂᐎᒡ, ᐋᑯᑎᐦ ᐊᑎᑎᐤ ᒑ ᒌᐦ ᐐᒑᐱᑎᓰᒥᑐᓈᓂᐎᒡ ᑭᔮᐦ ᔒᑐᔥᑭᑭᓂᐎᒡ ᐊᓐ ᐙᐦ  ᐃᐦᑐᑎᑭᓂᐎᒡ ᐊᓂᑎᐦ ᒑ ᒌᐦ 

ᐅᐦᒋ ᒌᐦᑳᓈᑯᐦᑖᑭᓂᐎᒡ ᑭᔮᐦ ᒌᐦᑳᔮᔨᐦᑎᑭᓂᐎᒡ ᐄᔨᔨᐤ ᐱᒫᑎᓰᐎᓐ ᐊᓐ ᐋᐦ ᐄᔑ ᑎᐹᑎᑖᑭᓂᐎᒡ᙮  

ᐊᓐ ᐙᐦ ᐄᔅᐱᔨᐦᑖᑭᓂᐎᒡ ᐅᐦᒋ ᐄᔨᔨᐅᒡ ᐋᐦ ᐐᐦ ᒌᐦᑳᔮᐱᒫᑭᓂᐅᐎᒡ, ᓂᒧᐃ ᒥᒄ ᐐᐦ ᒥᓯᓂᐦᐄᑭᓂᐆ ᐊᔨᒧᐎᓐ; ᑖᑆᐦ ᐐᐦ 

ᐃᐦᑐᑎᑭᓂᐆ ᐋᑳ ᒑ ᐴᓂᐱᔨᒡ, ᒑ ᐙᐐᒋᐦᐄᑐᓈᓂᐎᒡ ᐄᔨᔨᐤ ᓃᑳᓂᔥᑳᒋᒑᐎᓂᐦᒡ ᑭᔮᐦ ᒥᓯᐙ ᐄᔨᔨᐅᒡ, ᐄᔥᒌᒫᐤ, ᒣᐃᑏ  ᐋᐦ 

ᐄᑎᔅᑳᓈᓯᒡ ᒥᓯᐦᑖᔅᑭᒥᒡ ᐅᑎᐦ ᑳᐦᓈᑖᐦ᙮ ᐋᔑᑯᒥᐱᐳᓐᐦ, ᓂᑭ ᑎᐹᒋᒧᓈᓐ, ᐋᐱᑎᓰᓯᐅᒡ ᐋᐦ ᐐᒋᐦᐄᒥᐦᒡ ᑭᔮᐦ ᐊᓂᒌ 

ᓂᔮᑭᔑᒋᐦᐄᒥᐦᒡ ᑭᔮᐦ ᐎᔮᐱᒥᔨᒥᐦᒡ,  ᐋᐦ ᑎᐹᑎᑖᑭᓂᐎᒡ ᒑ ᐄᔅᐱᔨᒡ ᒑᒀᓐ ᒫᒀᒡ 2024-2027 ᑭᔮᐦ ᒑ ᐄᔅᐱᔨᒡ ᐅᐦᒋ ᐋᐦ ᐐᐦ 

ᐊᔥᑎᓈᑭᓂᐅᐎᒡ ᐄᔨᔨᐅᒡ ᐊᓐ  ᒑ ᐊᑎ ᐃᔨᐦᑎᓈᓂᐎᒡ᙮ ᓂᑭ ᒌᐦᑳᓈᑯᐦᑖᓈᓐ ᒑᒀᓐ ᐋᐦ ᒌᐦ ᐱᐦᑯᐦᑖᑭᓂᐎᒡ ᑭᔮᐦ ᒑᒀᓐ ᐊᓐ ᑳ 

ᒋᔅᑯᑎᒫᑯᔮᐦᒡ ᐄᔅᑯᑎᒃ ᑳ  ᐙᐱᐦᑎᒫᐦᒡ ᐋᐦ ᐐᐦᑖᑯᐦᒡ ᑭᔮᐦ ᐋᐦ ᓅᑯᐦᒡ ᒑᒀᓐ᙮  

ᐊᑎᑎᐤ ᐐᐦ ᒋᔅᒑᔨᐦᑎᒫᒀ ᐊᓐ ᐙᐦ ᐃᐦᑐᑎᑭᓂᐎᒡ ᑭᔮᐦ ᐊᓂᑖᐦ ᑳ ᐅᐦᒋᐱᔨᒡ ᐅᑖᐦ ᓃᔥᑖᒥᐦᒡ ᒑ ᒌᐦ ᐋᐱᑎᐦᒡ ᐋᑯᑖᐦ  ᐅᑖᐦ ᒑ 

ᒌᐦ ᐄᔑ ᒥᓯᓂᐦᐋᒧᐎᔮᐦᒡ Indigenous.Strategy@cbc.ca 

